
	సీ.	
కసరు బలిమి కాటసిఁబోవు మోవితో గురుకచాకచి నొగుల్ కురులలో

కబళించివిడిచిన కర్లపాలికతోడఁ బెనఁకువవసివాడు తనువుతోడ

చుంబనక్రియమీఁదు చూచుముంగరతోడఁ జేపట్లమీఁజేతిచీరతోడ

రమ్యముష్టాముష్టి రాలుగాజులతోడఁ బైకొన్నరతి తొట్రుపాటుతోడ

నింతకటి మోపి కడమకో కెడమచంకఁ, బెట్టి ధమ్మిల్ల మొకచేతఁ బట్టి యొక్క

కేలఁ గీలించిన పసిండిగిండితోడ, విభునితోఁ గూడి పడకయిల్ వెడలె వెలఁది.



	 







	క.	
వెడలి సతిరతిఁ బెనంగిన, బడలిక నిట్టూర్పు తొట్రుపాటును జనుగో

రడి మోవికాటు చిమచిమ, జడిచెమట నటింపఁజూపె సౌపానగతుల్.



	 







	ఉ.	
బాణభుజారి భూనటదపారకృపారహితాజిఖిన్నతన్

ద్రాణయొకింతలేక నడతక్కువతోఁ జనుమోఁతతో గళ

ద్వేణిభరంబుతో నపుడు వెన్నెలబైటికి వచ్చినన్ జగ

త్ప్రాణము కూర్మికోడలికిఁ బ్రాణము దెచ్చగతిప్రవీణమై.



	 







	ఉ.	
కూర్చిన పైకదంబములు కొన్ని గరంచితిఁ గాని క్రమ్మఱన్

గూర్చఁగ నేరనైతి ననుఁ గూడిన గాడ్పు గరంగి వీఁగురా

కూర్చినడెందమున్ దిరుగఁ గూర్చెఁగదా రతికన్న చింతనో

యేర్చినమిన్నవంటి తరలేక్షణమైచెమటల్ నశించుటల్.



	 







	క.	
ఈపగిదిఁ గడమనల్గురు, ద్రౌపదితోఁ గ్రీడఁగనుచుఁ దమసంకేత

వ్యాపారనైపుణక్రమ, మేపార వశించి రొక్కయేఁ డవ్వీటన్.



	 







	గీ.	
తరికి వానలు గురిసె భూతలము పండెఁ, బరచమూజారచోరాగ్నిభయము పఱచె

ధర్మమెంతయు నాల్గుపాదముల నడిచె, ధర్మరాణ్ముఖ్యు లవ్వీటఁ దనరుకతన.



	 







	శా.	
ఈతీరంతయుఁ బౌరు లెంతయుఁ గరం బేపారఁగాఁ జెప్పినన్

జేతోమోదము దక్కి యక్కురుకులశ్రేష్ఠుండు దుర్యోధనుం

డైతేనేమి పృథాతనూభవవివాహాదుల్ విన న్వచ్చునా

జ్ఞాతిశ్చేదన లేన కిమ్మనుచుఁ జిన్నంబోయి యున్నంతటన్.



	 







	సీ.	
కౌంతేయుల జయించు టెంతనియనెఁ గర్ణుఁ డనుచితంబని యాడె నాంబికేయుఁ

డిది యేటిమా టనియెను దుస్ససేనుండు పట్టితెత్తమటంచుఁ బలికె శకుని

యర్ధరాజ్య మొసంగుఁ డనియెను విదురుండు కార్యమౌ ననియె గంగాతనూజుఁ

డర్టును గెల్వరాదనియె ద్రోణాచార్యుఁ డందఱు నెఱుఁగుదురనియెఁ గృపుఁడు

ద్రుపదుఁ బరిమార్తమనియెను ద్రోణసుతుఁడు

సొమ్ముదినఁ బ్రాప్తు లనఁజొచ్చె సోమదత్తుఁ

		 ఈ పేజీలో చివరి మార్పు 28 ఫిబ్రవరి 2022న 23:30కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

